E R R O I B A R

Ordenantza behin betiko onetsirik

Nafarroako Toki Administrazioari buruzko Foru Legearen 326. artikuluari jarraikiz, argitara ematen da Lurrari eusteko hormen gaineko ordenantzaren testu osoa, 2005eko maiatzaren 25eko osoko bilkuran onetsi baitzen hasiera batez. Legezko agindua betez, Erroibarko Udalaren iragarki oholean nahiz Nafarroako ALDIZKARI OFIZIALean (2005eko 82. Nafarroako ALDIZKARI OFIZIALean, uztailaren 11koan) argitaratu ondotik, behin betikoz onetsi da ordenantza hori, eta testu osoa Nafarroako ALDIZKARI OFIZIALean ematen da argitara indarrean diren legeekin bat.

LURRARI EUSTEKO HORMEN GAINEKO ORDENANTZA

Ibarreko leku batzuetan, harri handiez osatutako harri-lubetak jarri dituzte eustorma gisa. Ez dira ohikoak, betiko hormek bestelako ezaugarriak izan baitituzte. Bestalde, lurrari eusteko hormen ezaugarriak eta baldintzak ez dira jaso egungo Udal Planeko eraikuntzaren gaineko ordenantzetan. Horregatik badirudi ezinbestekoa dela horma horiek arautuko dituen ordenantza ematea.

Arautze honek alderdi hauek hartzen ditu:

1._Egungo eustormaren ordez beste bat jartzea edo egungoa luzatzea.

2._Hiri lurzoruan eustorma berriak egitea.

3._Hiri lurzoruaren mugetan eta lurzoru urbanizaezinean eustorma berriak egitea.

4._Eustormen altuerak.

5._Eustormen tramitazioa.

1) Egungo eustormaren ordez beste bat jartzea edo egungoa luzatzea.

Egungo eustormaren ordez beste eustorma bat ezartzean, aurrekoaren eraikuntza ezaugarriak eta materialak errespetatuko dira; berdin jokatuko da eustorma bat luzatzen denean. Zilegi da eustorma osoa kendu eta harlangaitzez beste bat egitea.

2) Hiri lurzoruan eustorma berriak egitea.

Hiri lurzoruko eustorma berriak honelakoak izanen dira, ez bestelakoak: harlangaitzez egina (estradosean erresistentzia handiagoko elementuak jarrita, nahi bada), adreiluzko horma, hormigoi-blokezkoa edo hormigoi armatuzkoa; betiere inguruko eraikinen antzeko estaldura eta koloreak izanen dituzte.

3) Hiri lurzoruaren mugetan eta lurzoru urbanizaezinean eustorma berriak egitea.

Hiri lurzoruaren mugetan eta lurzoru urbanizaezinean, aurreko atalean aipatutako hormez gain, harri-lubetak egin ahalko dira; gutxienez ere 60 graduko inklinazioa izanen dute, plano bertikalarekiko, eta lurrarekin eta landareekin estalita egonen dira.

4) Eustormen altuera.

Eustormen gehieneko altuera izanen da eutsi nahi den ezpondaren goiko aldea, eta ezin izanen da lerro hori gainditu, puntu bakoitzean.

Lurzatien itxiturak osatzen dituztenean, itxituren gisako errematea izan ahalko dute, Erroibarko egungo Udal Planeko eraikuntzaren ordenantzan adierazitako ezaugarriekin.

5) Eustormen tramitazioa.

Eustorma bat egiteko obra lizentzia eskuratzeko, proiektu teknikoa aurkeztuko da, teknikari eskudunak prestatu eta dagokion elkargo ofizialak ikus-onetsia.

